
                                       REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 58 TË PARAQITUR NGA SABA HAMATAJ, PËR KUNDËRSHTIMIN E VENDIMIT NR. 55, DATË 26.04.2011, TË    KZAZ–SË NR. 20, QARKU FIER “PËR MOSREGJISTRIMIN E VËSHGUESVE”
Komisioni Qendror i Zgjedhjeve në mbledhjen e datës 02.04.2011, me pjesëmarrjen e:

Arben            RISTANI 
Kryetar

Dëshira          SUBASHI   
Zv/kryetare

Artan 

LAZAJ

Anëtar

Hysen 
          OSMANAJ
Anëtar

Klement 
ZGURI  
Anëtar

Pandeli 
VARFI

Anëtar

Vera 

SHTJEFNI
Anëtar

Shqyrtoi çështjen me 

KËRKUES:
Saba Hamataj, në mungesë.
OBJEKT:       
Shqyrtimi i kërkesës ankimore nr. 58, të paraqitur nga Saba Hamataj, për kundërshtimin e vendimit nr. 55, datë 26.04.2011 të KZAZ-së nr. 20, Qarku Fier “Për mosregjistrimin e vëshguesve”.
BAZË LIGJORE: 
Neni 21, pika 1, neni 6 pika 3 dhe 5, dhe nenet 134 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”, Udhëzimi nr. 10 datë 14.04.2009 “ Për procedurat dhe akreditimit të vëzhguesve të subjekteve zgjedhore në KZAZ, KQV dhe në VNV, nga KZAZ-ja, për zgjedhjet për Kuvendin e Shqipërisë 2009”.

KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,
VËREN
Me shkresen nr. 3622 prot., datë 29.04.2011, ankuesi Saba Hamataj ka paraqitur kërkesën ankimore nr. 58 regj, drejtuar Komisionit Qendror të Zgjedhjeve për kundërshtimin e vendimit nr. 55 datë 26.04.2011 të KZAZ-së nr. 20, Qarku Fier “Për mosregjistrimin e vëshguesve”.
Komisioni Qendror i Zgjedhjeve  në mbledhjen e datës 02.04.2011 verifikoi pjesëmarrjen e palës ankuese dhe konstatoi se ajo nuk ishte paraqitur, megjithëse KQZ kishte bërë shpalljen  e datës dhe orës për shqyrtimin e çeshtjes në seancë publike, në përputhje me nenin 131 të Kodit Zgjedhor. Në këto kushte KQZ vendosi zhvillimin e seancës në mungesë të palës ankuese, mbështetur në nenin 135/4 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 

Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës 02.05.2011, ora 11:00, zhvilloi shqyrtimin administrativ të kërkesës ankimore nr. 58 sipas objektit të  sipërcituar. 

Ankuesi, Saba Hamataj, në pretendimet e tij të parashtruara në kërkesën ankimore nr. 58, kundërshton vendimin nr. 55 datë 26.04.2011 “Për mosregjistrimin e vëshguesve” nga KZAZ-ja nr.20, Qarku Fier. Sipas pretendimeve të palës ankuese, ky vendim është marrë në kundërshtim me ligjin.
Ankuesi pretendon se vendimi nr.55 datë 26.04.2011 “Për mosregjistrimin e vëshguesve” nga KZAZ-ja nr.20, Qarku Fier, që pas kësaj date të mos pranojë më listat e vëshguesve, i ka cënuar të drejtën për të pasur vëshguesit e tij.
Siç pretendohet nga ankuesi, referuar kërkesës ankimore të depozituar pranë KQZ-së, vendimi i KZAZ-së është marrë konform afateve ligjore që parashikon Kodi Zgjedhor, por nuk ka respektuar oraret e punës dhe për shkak të papërgjegjshmërisë së tyre në raport me ushtrimin e detyrës, ka sjellë si pasojë penalizimin dhe mohimin e të drejtës së tij për të regjistruar listën e vëzhguesve. Për më tepër, sipas pretendimeve të tij, në datën 23.04.2011 asnjë anëtar i KZAZ-së nuk ka qënë në zyrë ( gjatë gjithë ditës ), jo vetem në datën 23,  por edhe në datën 24 e 25 prill 2011 asnjë prej tyre nuk ka qënë në zyrë. Në vazhdim të kësaj kërkese ankimore mbështetur në parashtrimet e pretendimeve të tij, citohet se KZAZ-ja është rikthyer në zyrë në datë 26.04.2011, ora 11:00 duke marrë vendimin nr. 55 datë 26.04.2011, i cili nuk është firmosur nga të gjithë anëtarët e KZAZ-së, pasi disa prej tyre ishin në ambjente të tjera duke u trajnuar nga i dërguari i KQZ-së.
Për sa më sipër ankuesi i kërkon KQZ-së të urdhërojë KZAZ-në nr.20 të Qarkut Fier, të shfuqizojë vendimin nr. 55 datë 26.04.2011 dhe të detyrojë KZAZ-në që të regjistrojë listën e vëzhguesve , në zgjedhjet e qeverisjes vendore të dates 08.05.2011. 
Pretendimet e kërkuesit mbështeten në provat dokumentare si më poshtë:
Vendimi nr. 55 datë 26.04.2011 i KZAZ-së nr.20, Qarku Fier, lista e vëzhguesve.
Nga analiza ligjore e rrethanave të ceshtjes rezulton se, referuar në nenin 7, pika 1, të Udhëzimit nr. 10 datë 14.04.2009, parashikohet se kërkesat e subjekteve zgjedhore për akreditimin e vëzhguesve i paraqiten KZAZ-së jo më vonë se 15 ditë para dates së zgjedhjeve. 

Ankuesi nuk arriti të provonte se ai ishte paraqitur me 23.04.2011 në ambjentet përkatëse të KZAZ-së nr. 20 e Qarkut Fier.
Neni 6, pika 3 të Kodit Zgjedhor përcakton se kandidatët e paraqitur nga një grup zgjedhësish në zonat e tyre përkatëse kanë të drejtë të caktojnë nga një vëzhgues në KZAZ, KQV dhe në VNV.

Në nenin 3, pika 2 të Udhëzimit nr. 10 datë 14.04.2009, përcaktohet se KZAZ-ja bën akreditimin e vëzhguesve të subjekteve zgjedhore të parashikuara në nenin 2 të këtij udhëzimi, mbi bazën e të dhënave vetjake të cdo vëzhguesi.
Pavarësisht sa më sipër, nga dokumntata e paraqitura nuk provohet se me datë 23.04.2011, asnjë nga anëtarët e komisionit nuk gjendeshin në ambjentet ku ishte vendosur KZAZ-ja nr. 20.

Mbështetur në nenin 136/1, pika b të Kodit Zgjedhor i takon palës ankuese barra e provës për të sjellë fakte dhe prova me të cilat mbështet pretendimet e tij. Gjatë seancës së shqyrtimit të kërkesës ankimore parashtrimet e ankuesit mbeten në nivelin e pretendimeve të pa mbështetura dhe të paprovuara.

Në këto kushte, gjatë shqyrtimit të ceshtjës duke iu referuar kërkesës ankimore, nuk u provua nga ankuesi se është paraqitur për të bërë dorëzimin e dokumentacionit për listat e vëzhguesve në KZAZ-në Nr. 20, Qarku Fier, brenda afatit të përcaktuar me ligj.
PËR KËTO ARSYE

Mbështetur në nenin 21, pika 1,  nenin 143, pika 1, germa b të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.

V E N D 0 S I:

1. Rrëzimin e kërkesës ankimore nr. 58 të Saba Hamataj.

2. Lënien në fuqi të vendimit të vendimit nr. 55 datë 26.04.2011 të KZAZ-së nr. 20, Qarku Fier.
3. Ky vendim hyn në fuqi menjëherë.
Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.

Nr.  513 i Vendimit
        Data 02.05.2011 e Vendimit       Ora 11:00 e Vendimit

                            Shqyrtimin e kërkesës ankimore nr. 58, të paraqitur nga  Saba Hamataj, për kundërshtimin
                    e vendimit  nr. 55, datë 26.04.2011 të KZAZ-së nr.20, Qarku Fier
“Për mosregjistrimin e vëshguesve”.

